

Гуноҳкор кишининг орқасида ўқилган намоз дуруст бўладими?

Савол: 
Гуноҳкор кишининг орқасида (иқтидо қилган ҳолда) ўқилган намоз қабул бўладими?

Жавоб:
Рожиҳ-қувватли қавлга кўра, айрим гуноҳларни қилган бўлса ҳам, бирор мусулмоннинг орқасида (иқтидо қилган ҳолда) ўқилган намоз жоиз ва дурустдир. Аммо истиқоматда (солиҳ амалларда бардавом, гуноҳлардан узоқ) бўлган бир кишининг орқасида ўқилган намознинг афзаллигида ҳеч шубҳа йўқ. Аммо Ислом динидан чиқарувчи куфр ишларни қиладиган бир кишининг орқасида намоз ўқишлик жоиз эмас. Чунки бу кимсанинг намози дуруст эмас. Яъни мусулмон бўлмаган шахснинг намози саҳиҳ эмас. Имомнинг намози саҳиҳ эмас экан, унга иқтидо қилишлик ҳам мумкин эмас. Чунки сен, йўқ имомга иқтидо қилган ҳамда имомсиз имоматга ният қилган бўласан.

